
						위키문헌 ― 우리 모두의 도서관.

					

					


					
					
					이 페이지는 교정 작업을 거쳤습니다
市井幾於鎖門而逃走，萬古寧有如許劇賊乎！

渠若畏天之心，殺渠之勢，仰勸以名門之揀選，則可續一半分之罪。而若有揀擇，則更生戚里，渠當勢去，故揀擇則限死阻搪。教誘德相，冒呈凶疏，請以王孫湛(恩彥君子)爲守園官，君號爲完豐。因爲渠妹之養子，使爲先王嗣子，渠欲作外家長，享富貴。先王春秋未滿三十，無他疾恙，而欲阻嗣續之路，先王縱緣一時壅蔽，每事必聽，而至於此事，以先王聖明，豈有未察妖惡之理。

湛也，方幼蒙之時，忽然率来爲君之子，爲渠之甥，使親信內官，扶擁出入，即是東宮一體也。湛之父，自是虛詤狂悖之物也，不知其子之處此，将爲後日之禍根，因緣勢利，所謂宮墓忠義守衛官，皆除以渠之

